
Adroddiad Corff y Cynrychiolwyr 
Mae'r Corff Llywodraethol yn derbyn adroddiad gan Gorff y Cynrychiolwyr ym mhob un o'i 
gyfarfodydd. Mae Corff y Cynrychiolwyr wedi cyfarfod unwaith ers ei adroddiad diwethaf 
i'r Corff Llywodraethol, ym mis Mehefin 2025.  
 
Mae'r adroddiad hwn wedi'i rannu'n ddwy adran: mae'r adran gyntaf yn nodi rhai pwyntiau 
o gyfarfodydd Corff y Cynrychiolwyr ym mis Mehefin 2025, ac mae'r ail yn rhoi 
diweddariad ar Gronfa Twf yr Eglwys. 

 

Adran 1: Adroddiad Corff y Cynrychiolwyr 

 
Isod ceir rhai uchafbwyntiau o gyfarfodydd Corff y Cynrychiolwyr ym mis Mehefin 2025, er 
gwybodaeth i'r Corff Llywodraethol. 
 

◼ Archwilio a chymeradwyo adroddiadau blynyddol 
 
Elfen arwyddocaol o gyfarfod Corff y Cynrychiolwyr ym mis Mehefin yw ei gyfarfod gyda'i 
archwilydd allanol i adolygu'r archwiliad blynyddol a mabwysiadu'r adroddiad 
Canfyddiadau Archwilio. Fel rhan o hyn, mae'r ymddiriedolwyr yn cwrdd â'r archwilydd ar 
ei ben ei hun, heb unrhyw staff yn bresennol. Rhoddodd yr archwilydd farn archwilio 
ddiamod a derbyniwyd yr adroddiad Canfyddiadau Archwilio gan Gorff y Cynrychiolwyr. 
Hefyd, fe wnaeth Corff y Cynrychiolwyr asesu a chymeradwyo'r rhagdybiaethau busnes 
gweithredol yn ffurfiol. 
 
Cymeradwyodd Corff y Cynrychiolwyr ddrafftiau o'i adroddiad blynyddol ar gyfer y 
flwyddyn a ddaeth i ben ar 31 Rhagfyr 2024 ac adroddiad blynyddol y Gronfa Buddsoddi 
Cyffredin hefyd ar gyfer y flwyddyn a ddaeth i ben ar 31 Rhagfyr 2024. Darperir fersiynau 
electronig o'r ddwy ddogfen ymhlith y papurau ar gyfer yr eitem hon. Cymeradwyodd 
Corff y Cynrychiolwyr hefyd y llythyrau cynrychiolaeth ar gyfer Corff y Cynrychiolwyr a'r 
Gronfa Buddsoddi Cyffredin. 
 

Y prif uchafbwyntiau o adroddiad blynyddol a chyfrifon Corff y Cynrychiolwyr ar gyfer 
2024: 

• Roedd y dyraniadau allweddol yn £3.7 miliwn ar gyfer y Gronfa Cydnerthedd 
Strwythurol i gryfhau seilwaith, a £2.5 miliwn ar gyfer Cyllid Partneriaeth (ochr yn 
ochr â Chronfa Twf yr Eglwys a amlinellir isod). 

• Cynyddodd buddsoddiadau 9% i £739.1 miliwn gydag enillion o 8.2%. 

• Roedd incwm y gronfa gyffredinol yn £21.3 miliwn, gyda gwariant yn £24.2 miliwn 
a diffyg gweithredol wedi'i wrthbwyso gan enillion buddsoddi o £64.7 miliwn. 

• Cynyddodd cronfeydd net £59.1 miliwn i £927.2 miliwn. 

• Roedd rhwymedigaeth Cynllun Pensiwn y Clerigion yn £140.4 miliwn (19.2% o'r 
cronfeydd cyffredinol). 

 

◼ Esgobaeth Bangor 
 
Treuliodd Corff y Cynrychiolwyr weddill ei gyfarfod yn trafod y sefyllfa yn esgobaeth 
Bangor sydd, fel y bydd y Corff Llywodraethol yn gwybod, wedi bod yn ganolbwynt llawer 
o ddiddordeb a sylw yn y cyfryngau yn ystod y misoedd diwethaf yn dilyn cyhoeddi dau 
adroddiad mewn perthynas â bywyd yn Eglwys Gadeiriol Bangor – un a oedd yn 
canolbwyntio ar arferion diogelu ac un yn dilyn gofwy â'r eglwys gadeiriol. Ymunodd yr 
holl esgobion â Chorff y Cynrychiolwyr ar gyfer trafodaeth gychwynnol cyn i'r 
ymddiriedolwyr (ac eithrio'r rhai o esgobaeth Bangor) gyfarfod ar eu pennau eu hunain.  
 

https://churchinwales.contentfiles.net/media/documents/2473_-_Annual_Report_and_Accounts_2024_edition_-_Welsh_-_Final.pdf
https://churchinwales.contentfiles.net/media/documents/2472_-_CIF_2024_A4_-_Welsh.pdf

Roedd trafodaeth Corff y Cynrychiolwyr yn eang ond roedd ei ddyletswydd ymddiriedol fel 
corff o ymddiriedolwyr yn golygu bod ganddo fuddiant arbennig yn elfennau llywodraethu, 
ariannol a diogelu'r mater. Yn dilyn trafodaeth hir a manwl, cytunodd Corff y 
Cynrychiolwyr ar ddatganiad, a gyhoeddwyd ar 1 Gorffennaf 2025 ar wefan yr Eglwys 
yng Nghymru – gweler datganiad Corff y Cynrychiolwyr yma. 
 

◼ Cyfarfod ychwanegol ym mis Medi 
 
Oherwydd yr amser a dreuliwyd gyda'r drafodaeth honno, bu'n rhaid gohirio gweddill y 
busnes ar agenda Corff y Cynrychiolwyr ac mae cyfarfod ar-lein ar wahân wedi'i drefnu 
i'w gynnal ar 8 Medi 2025 i ofalu am yr eitemau sy'n weddill, sy'n cynnwys cytuno ar y 
ffioedd plwyfol ar gyfer 2026 a'r dyfarniad cyflogau ar gyfer 2026. Bydd cofnodion 
cyfarfod mis Mawrth ar gael pan fyddant yn cael eu cymeradwyo gan Gorff y 
Cynrychiolwyr yn ei gyfarfod ym mis Medi. 
 

Adran 2: Diweddariad ar Gronfa Twf yr Eglwys 

Cefndir: 

Cronfa Twf yr Eglwys yw gweithrediad allanol ymarferol ymrwymiad Corff y 
Cynrychiolwyr o £100 miliwn dros ddeng mlynedd i gefnogi prosiectau efengylu ledled y 
dalaith. Mae'r Gronfa wedi'i rhannu'n ddwy haen: grantiau haen 1 o hyd at £10,000 a 
grantiau haen 2 o fwy na £10,000. Mae Grŵp Dyrannu Cronfa Twf yr Eglwys yn 
ystyried ceisiadau i Gronfa Twf yr Eglwys, ac mae Corff y Cynrychiolwyr yn cael ei 
ddiweddaru ym mhob un o'i gyfarfodydd am grantiau a wnaed gan y Grŵp Dyrannu. 
Mae rhagor o wybodaeth ar gael ar wefan yr Eglwys yng Nghymru yma. 

Grantiau cychwynnol: Wrth gychwyn y Gronfa, dyrannodd Corff y Cynrychiolwyr 
grantiau i esgobaethau Mynwy ac Abertawe ac Aberhonddu, i gydnabod nad oedd gan 
yr esgobaethau hyn asedau hanesyddol y pedair arall. Dyrannwyd £6.4 miliwn (dros 
ddeng mlynedd) i esgobaeth Abertawe ac Aberhonddu a dyrannwyd £6.7 miliwn (dros 
ddeng mlynedd) i esgobaeth Mynwy.  

 
Mae'r ddau graff isod yn manylu ar statws cyfredol Cronfa Twf yr Eglwys yng nghyfarfod 
diwethaf Grŵp Dyrannu Cronfa Twf yr Eglwys ym mis Gorffennaf 2025: 
 

Nifer y ceisiadau i Gronfa Twf 
yr Eglwys  

a gymeradwywyd: 

Y gyfran o gyllid Cronfa Twf yr Eglwys  
a neilltuwyd: 

 

  
    Haen 1                     Haen 2 

Tier 1 Tier 2

Grantiau 
cychwynnol

Haen 2

Haen 1

Yn weddill

https://www.churchinwales.org.uk/cy/news-and-events/statement-from-the-representative-body-of-the-church-in-wales-on-bangor-cathedral/
https://www.churchinwales.org.uk/cy/evangelism/the-church-growth-fund/

Ers y diweddariad diwethaf i'r Corff Llywodraethol ym mis Ebrill/Mai 2025, mae Grŵp 
Dyrannu Cronfa Twf yr Eglwys wedi cymeradwyo tri phrosiect haen 2 ac un prosiect 
haen 1 yn ei gyfarfodydd ym mis Mai 2025 a Gorffennaf 2025. Mae swyddogion yn trafod 
gyda sawl esgobaeth am geisiadau posibl i Gronfa Twf yr Eglwys yn y dyfodol. 
 
Mae manylion yr holl grantiau a gymeradwywyd o dan Gronfa Twf yr Eglwys i'w gweld yn 
atodiad 1. Darperir dolenni fideo o fewn y tabl ar gyfer tri o'r prosiectau haen 1. 
 
 
RJ 
05/08/2025  

Atodiad 1 – Prosiectau Cronfa Twf yr Eglwys a gymeradwywyd 

Prosiectau Cronfa Twf yr Eglwys haen 1 a gymeradwywyd 

(grantiau hyd at £10,000)  
[mae prosiectau newydd a gymeradwywyd ers y diweddariad diwethaf i'r Corff Llywodraethol wedi'u marcio gyda'r eicon canlynol:      ]  

Enw'r prosiect 
(dolenni i fideos wedi'u cynnwys lle 

maen nhw ar gael) 
Lleoliad Disgrifiad byr 

Cyfanswm y 
grant a 

ddyfarnwyd 

Ffydd yn Fyw (Faith Alive) Bro Dwylan 
Dull newydd o weinidogaethu i deuluoedd a phob oedran, 

gwasanaeth arloesol unwaith y mis. 
£4,570 

Dyddiau Sul cyntaf: Ffydd, 
Bwyd a Chyfeillgarwch 

Aberhonddu ac 
Epynt 

Ar y Sul cyntaf o bob mis, mae rhaglen o addysgu/trafod yn seiliedig 
ar y llyfr Word & Sacrament gan Dr Mark Clavier, yn cyflwyno'r ffydd 

Gristnogol i newydd-ddyfodiaid. 
£9,050 

Cwrs Taith Llesiant 
Ardal Weinidogaeth 
Gogledd Caerdydd 

Yn rhedeg Cwrs Taith Llesiant fel cwrs efengylu proses ar draws o 
leiaf dair eglwys. 

£1,629 

Cymuned Addoli Newydd 
ac Efengylu Proses 

Ardal Weinidogaeth 
The Mountain and 

Marsh 

Cynnig litwrgi mewn gwasanaethau mewn fformatau newydd ac 
ymestyn y defnydd o'r eglwys gadeiriol. Gosod pedair sgrin 

glyweledol 75". 
£10,000 

Rhagoriaeth Litwrgi Eglwys 
Gadeiriol Llanelwy 

Eglwys Gadeiriol 
Llanelwy 

Annog ymgysylltu trwy fynegiant newydd o'r eglwys gyda ffocws ar 
gelf, cerddoriaeth a drama. 

£10,000 

Stori Fyw Eglwys Sant 
Nicolas Trefaldwyn 

Ardal Weinidogaeth 
Pool 

Gweithio gydag Ysgol Eglwys Trefaldwyn i helpu plant i ddeall y 
cysylltiad rhwng adeilad yr eglwys a straeon ffydd. 

£9,156 

Celfyddydau yn Fyw yn 
Aberriw 

Ardal Weinidogaeth 
Pool 

Ymwreiddio cymuned addoli newydd a lansiwyd ym mis Mai 2024 a 
datblygu gweinidogaeth efengylu proses. 

£8,578 

Goleuo: Golau a Sain ar 
gyfer Adnewyddu Ysbrydol 

Ardal Genhadaeth 
Glyn y Groes  

Prosiect Harmoni a Golau yn darparu baddonau sain rheolaidd yn 
Eglwys Sant Collen. 

£9,229 

Llesiant @ St James 
(Beacon Healing Hub) 

Ardal Weinidogaeth 
Aber a Mynydd 

Sefydlu Canolfan Iachâd gyda the Guild of Health and St Raphael 
(Go Health). 

£9,725 

Datblygu diwylliant rhannu 
ffydd 

Ardal Weinidogaeth 
Dinbych 

Meithrin diwylliant ar draws yr Ardal Weinidogaeth lle mae rhannu 
ffydd yn dod yn rhan naturiol a rheolaidd o fywyd yr eglwys - trwy 

amrywiol fentrau rhyng-gysylltiedig. 
£9,224 

 

https://www.youtube.com/shorts/RiHTtfZ908g
https://www.youtube.com/shorts/1LMmxlFx1BY
https://www.youtube.com/shorts/1LMmxlFx1BY

Prosiectau Cronfa Twf yr Eglwys haen 2 a gymeradwywyd 
(grantiau o fwy na £10,000)  
[mae prosiectau newydd a gymeradwywyd ers y diweddariad diwethaf i'r Corff Llywodraethol wedi'u marcio gyda'r eicon canlynol:      ] 
 

Enw'r prosiect Lleoliad Disgrifiad byr 
Cyfanswm y 

grant a 
ddyfarnwyd 

Eglwysi Hwb Cenhadol  Llanelwy 

Eglwysi Hwb – model o weinidogaeth, yn modelu patrymau iach o 
dwf, yn harneisio gweinidogaeth a sgiliau allgymorth, pob un dan 
arweiniad Offeiriad Hwb Cenhadaeth, canolfan ragoriaeth ar gyfer 

rhedeg/tyfu eglwys. 

£4,685,037 

Cenhadon Arloesi Gwledig Llanelwy 
Cenhadon Arloesi Gwledig – cryfhau Ardaloedd Cenhadaeth Gwledig 

trwy ddefnyddio Cenhadon Arloesi i adfywio gweinidogaethau 
gwledig. 

£1,008,890 

Prosiect Arloesi Ymgysylltu 
ag Ysgolion 

Mynwy Meithrin perthynas ag ysgolion trwy ddigwyddiadau a gwasanaethau. £1,272,832 

Llesiant Gŵyr 
Abertawe ac 
Aberhonddu 

Rhannu newyddion da gyda thrigolion Gŵyr; adnewyddu disgyblaeth; 
creu rhwydwaith rhwng eglwysi ac asiantaethau. 

£763,278 

Mystwyr y Santes Fair 
Abertawe ac 
Aberhonddu 

Hwyluso Eglwys y Santes Fair i ddod yn Fystwyr. £2,820,929 

Rheolwr Prosiect – 
Abertawe ac Aberhonddu 

Abertawe ac 
Aberhonddu 

Rôl rheolwr prosiect i oruchwylio holl brosiectau Abertawe ac 
Aberhonddu. 

£432,869 

Cais Interim – Taliad 
absenoldeb mamolaeth  

Abertawe ac 
Aberhonddu 

Ariannu estyniad contract ar gyfer aelod o staff. £9,084 

Stryd y Gobaith, Coed-
poeth 

Llanelwy 
Sefydlu egin-eglwys gyntaf Stryd y Gobaith yn Eglwys y Santes 

Tudful, Coed-poeth. 
£367,811 

Gweithiwr Plant Mynwy 
Mynd i'r afael â mater capasiti yng ngwaith plant trwy weithio gyda 

dwy Ardal Weinidogaeth i feithrin ymgysylltiad a chysylltiadau. 
£514,532 

Eglwys Amlgenhedlaeth 
Sant Paul  

Llanelwy 

Sefydlu gweinidogaeth bum mlynedd sy'n canolbwyntio ar ieuenctid 
yn Llandudno. Wedi'i lleoli o gwmpas Eglwys Sant Paul, cyflogi 

gweinidog arloesi, gweithiwr ieuenctid, a dau brentis i feithrin ffydd, 
cefnogi lles, a datblygu sgiliau bywyd ymhlith y rhai 0-25 oed. Y nod 

£823,212 

yw creu eglwys gynaliadwy, amlgenhedlaeth trwy allgymorth, 
partneriaethau gydag ysgolion, a gwelliannau i'r adeilad. 

Grantiau cychwynnol 
Mae'r tabl isod yn amlinellu grantiau a gymeradwywyd gan Gorff y Cynrychiolwyr wrth gychwyn Cronfa Twf yr Eglwys. 
 

Enw'r prosiect Esgobaeth Disgrifiad byr 
Cyfanswm y 

grant a 
ddyfarnwyd 

Grant cychwynnol Mynwy 
I gefnogi cost cyflogau, tŷ ar gyfer dyletswydd a gweinidogaeth leyg 

gyflogedig. 
£6,700,000 

Grant cychwynnol 
Abertawe ac 
Aberhonddu 

Cefnogi gweinyddwyr Ardaloedd Gweinidogaeth, cynllunio olyniaeth a 
staffio cenhadaeth a gweinidogaeth yn uniongyrchol. 

£6,400,000 

 


